Նախագիծ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
«      »                                  2012 թվականի N _____-Ն 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՄԱՐՏԻ 29-Ի          N382-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ
Համաձայն «Իրավական ակտերի մասին» Հայաստանի Հանրապետության օրենքի 70-րդ հոդվածի 1-ին մասի` Հայաստանի Հանրապետության կառավարությունը որոշում է.
Հայաստանի Հանրապետության կառավարության 2012 թվականի մարտի 29-ի «Տեղեկատվական տեխնոլոգիաների ոլորտի խթանման ծառայությունների 2012 թվականի ծրագիրը և միջոցառումների ցանկը հաստատելու մասին» N382-Ն որոշման N1 հավելվածի 5-րդ գլխի 8-րդ կետի 4-րդ ենթակետում «Կարեն Դեմիրճյանի անվան մարզա​հա​​մերգային համալիրում» բառերը փոխարինել «Երևանի մաթեմատիկական մեքենաների գիտահետազոտական ինստիտուտ» փակ բաժնետիրական ընկերության տարածքում տեղակայված «Երևան Էքսպո» ցուցահանդեսային համալիրում» բառերով: 

    ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ                                 
                      ՎԱՐՉԱՊԵՏ                                                      ՏԻԳՐԱՆ ՍԱՐԳՍՅԱՆ
ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՄԱՐՏԻ     29-Ի N382-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ
1. Իրավական ակտի անհրաժեշտությունը 
Սույն որոշման նախագծի ընդունումը պայմանավորված է ՀՀ կառավարության 2012 թվականի մարտի 29-ի «Տեղեկատվական տեխնոլոգիաների ոլորտի խթանման ծառայությունների 2012 թվականի ծրագիրը և միջոցառումների ցանկը հաստատելու մասին» N382-Ն որոշման N1 հավելվածի 5-րդ գլխի 8-րդ կետի 4-րդ ենթակետով ներկայացված` «Դիջիթեք-2012» ցուցահանդեսի անցկացման վայրի փոփոխման անհրաժեշտությամբ:

2. Ընթացիկ իրավիճակը և խնդիրները
Հայաստանի Հանրապետության կառավարության 2012 թվականի մարտի 29-ի «Տեղեկատվական տեխնոլոգիաների ոլորտի խթանման ծառայությունների 2012 թվականի ծրագիրը և միջոցառումների ցանկը հաստատելու մասին» N382-Ն որոշման N1 հավելվածի 5-րդ գլխի 8-րդ կետի 4-րդ ենթակետի համաձայն` նախատեսվում է Կարեն Դեմիրճյանի անվան մարզա​հա​​մերգային համալիրում «Դիջիթեք-2012» ցուցահանդեսի կազմակերպում, որը կնպաստի ՏՀՏ ոլորտի ընկե​րու​թյունների միջև նոր կապեր ստեղծելուն, ոլորտի նոր ընկերություն​ներին շուկա մուտք գործելուն և իրենց ապրանքներն ու ծառայությունները ցուցադրելուն: Նշված որոշման N2 հավելվածի 1.2 կետի համաձայն` «Դիջիթեք-2012» ցուցահանդեսի և դրա շրջանակում իրականցվող այլ միջո​ցառումներին ակնկալվում է շուրջ 20000 մարդու այցելություն: 
Տեղեկատվական տեխնոլոգիաների ոլորտի զարգացման պետական աջակցության 2012 թվականի ծրագրով նախատեսված միջոցառումների ծախսերի նախահաշվով «Դիջիթեք-2012» ցուցահանդեսի և դրա շրջանակում այլ միջոցառումների կազմակերպման համար նախատեսվել է ՀՀ պետական բյուջեից շուրջ 10 մլն ՀՀ դրամի չափով ֆինանսավորում:
Հարկ է նշել, որ Ինֆորմացիոն տեխնոլոգիաների ձեռնարկությունների միությունը գրությամբ դիմել է «Կարեն Դեմիրճյանի անվան մարզա​հա​​մերգային համալիր» ՓԲԸ-ին` ս.թ. հոկտեմբերի 5-ից 7-ը «Դիջիթեք-2012» ցուցահանդեսի անցկացման համար շուրջ 10 մլն ՀՀ դրամով համալիրի տարածքի վարձակալության նպատակով: 

Ի պատասխան վերոնշյալ գրության` ընկերությունը տեղեկացրել է (գրությունը կցվում է), որ նշված ժամանակատվածում ցուցահանդեսի անցկացման համար անհրաժեշտ վարձակալության տարածքներ Կարեն Դեմիրճյանի անվան մարզա​հա​​մերգային համալիրում առկա չեն, և առաջարկել է ցուցահանդեսի անցկացման համար հատկացնել այլ օրեր: 

Ելնելով վերոգրյալից և հաշվի առնելով այն հանգամանքը, որ ս.թ. հոկտեմբերի 5-ից 7-ը «Դիջիթեք-2012» ցուցահանդեսի կազմակերպման վերաբերյալ տեղեկատվությունն արդեն իսկ տրամադրվել է մի շարք միջազգային կազմակերպություններին, ինչպես նաև այն, որ ցուցահանդեսի օրերին նախատեսվում է նաև ոլորտի մի շարք այլ միջոցառումների կազմակերպումը, ՀՀ էկոնոմիկայի նախարարությունը ցուցահանդեսի անցկացման օրերի փոփոխությունը համարում է ոչ նպատակահարմար: 
Հաշվի առնելով վերոշարադրյալը` մշակվել է «Հայաստանի Հանրապետության կառավարության 2012 թվականի մարտի 29-ի N382-Ն որոշման մեջ փոփոխություն կատարելու մասին» ՀՀ կառավարության որոշման նախագիծը:

3. Առկա խնդիրների առաջարկվող լուծումները
Առաջարկվում է Հայաստանի Հանրապետության կառավարության 2012 թվականի մարտի 29-ի «Տեղեկատվական տեխնոլոգիաների ոլորտի խթանման ծառայությունների 2012 թվականի ծրագիրը և միջոցառումների ցանկը հաստատելու մասին» N382-Ն որոշման N1 հավելվածի 5-րդ գլխի 8-րդ կետի 4-րդ ենթակետում «Կարեն Դեմիրճյանի անվան մարզա​հա​​մերգային համալիրում» բառերը փոխարինել «Երևանի մաթեմատիկական մեքենաների գիտահետազոտական ինստիտուտ» փակ բաժնետիրական ընկերության տարածքում տեղակայված «Երևան Էքսպո» ցուցահանդեսային համալիրում» բառերով:

Հարկ է նշել, որ Ինֆորմացիոն տեխնոլոգիաների ձեռնարկությունների միությունը ս.թ. օգոստոսի 18-ին գրավոր դիմել է (գրությունը կցվում է) «Երևանի մաթեմատիկական մեքենաների գիտահետազոտական ինստիտուտ» փակ բաժնետիրական ընկերությանը (այսուհետ` «ԵրՄՄԳՀԻ» ՓԲԸ) վերջինիս տարածքում տեղակայված «Երևան Էքսպո» ցուցահանդեսային համալիրի ամբոջղ տարածքը (ներառյալ 3-րդ հարկը) ս.թ. հոկտեմբերի 5-ից 7-ը վարձակալելու նպատակով: Ի պատասխան Ինֆորմացիոն տեխնոլոգիաների  ձեռնարկությունների միության գրության` «ԵրՄՄԳՀԻ» ՓԲԸ-ն հայտնել է, որ կարող է տրամադրել ս.թ. հոկտեմբերի 5-ից 7-ը կայանալիք ԴիջիԹեք Էքսպո 2012 տեխնոլոգիական ցուցահանդեսի անցկացման համար անհրաժեշտ տարածքը` 10  մլն ՀՀ դրամով (ներառյալ ԱԱՀ):
4. Կարգավորման նպատակը և բնույթը
Հայաստանի Հանրապետության կառավարության 2012 թվականի մարտի 29-ի    N382-Ն որոշման N1 հավելվածի 5-րդ գլխի 8-րդ կետի 4-րդ ենթակետի փոփոխումը` «Հայաստանի Հանրապետության կառավարության 2012 թվականի մարտի 29-ի N382-Ն որոշման մեջ փոփոխություն կատարելու մասին» ՀՀ կառավարության որոշման նախագծի ընդունմամբ:

5. Նախագծի մշակման գործընթացում ներգրավված ինստիտուտները և անձինք
ՀՀ էկոնոմիկայի նախարարություն: 

6. Իրավական ակտի կիրարկման դեպքում ակնկալվող արդյունքը
Տեղեկատվական, հեռահաղորդակցման և բարձր տեխնոլոգիաների ոլորտի վերաբերյալ հանրության արդյունավետ իրազեկում, ոլորտի ընկերությունների միջև գործարար կապերի հաստատում և ամրապնդում: 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

       ԷԿՈՆՈՄԻԿԱՅԻ ՆԱԽԱՐԱՐ                                            ՏԻԳՐԱՆ ԴԱՎԹՅԱՆ
ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՄԱՐՏԻ    29-Ի N382-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ՆԱԽԱԳԾԵՐԻ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ

	Այլ իրավական ակտերում փոփոխությունների և/կամ լրացումների անհրաժեշտությունը

	
	Չի առաջացնում:



	2
	Միջազգային պայմանագրերով ստանձնած պարտավորությունների հետ համապատասխանությունը

	
	Համապատասխանում է:



	3
	Այլ տեղեկություններ (եթե այդպիսիք առկա են)

	
	Չկան:


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

       ԷԿՈՆՈՄԻԿԱՅԻ ՆԱԽԱՐԱՐ                                          ՏԻԳՐԱՆ ԴԱՎԹՅԱՆ

ՏԵՂԵԿԱՆՔ

 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՄԱՐՏԻ    29-Ի N382-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԸՆԴՈՒՆՄԱՆ ԴԵՊՔՈՒՄ ՊԵՏԱԿԱՆ ԲՅՈՒՋԵՈՒՄ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ ՏԵՂԵԿԱՆՔԸ ՈՉ ԿԻՐԱՌԵԼԻ ԼԻՆԵԼՈՒ ՎԵՐԱԲԵՐՅԱԼ 
«Հայաստանի Հանրապետության կառավարության 2012 թվականի մարտի 29-ի   N382-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին տեղեկանքի լրացման անհրաժեշտությունը բացակայում է, քանի որ պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումներ կամ նվազեցումներ չեն նախատեսվում:
       ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

             ԷԿՈՆՈՄԻԿԱՅԻ ՆԱԽԱՐԱՐ                               ՏԻԳՐԱՆ ԴԱՎԹՅԱՆ

ՏԵՂԵԿԱՆՔ

 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՄԱՐՏԻ    29-Ի N382-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾՄԱՆԸ ԵՎ ՔՆՆԱՐԿՄԱՆԸ ՀԱՍԱՐԱԿՈՒԹՅԱՆ ՄԱՍՆԱԿՑՈՒԹՅԱՆ ՄԱՍԻՆ ՏԵՂԵԿԱՆՔԸ ՈՉ ԿԻՐԱՌԵԼԻ ԼԻՆԵԼՈՒ ՎԵՐԱԲԵՐՅԱԼ

«Հայաստանի Հանրապետության կառավարության 2012 թվականի մարտի 29-ի   N382-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի նախագծմանը և քննարկմանը հասարակության մասնակցության մասին տեղեկանքի լրացման անհրաժեշտությունը բացակայում է, քանի որ իրավական ակտի նախագծմանը և քննարկմանը հասարակության մասնակցություն չի եղել:

       ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

             ԷԿՈՆՈՄԻԿԱՅԻ ՆԱԽԱՐԱՐ                            ՏԻԳՐԱՆ ԴԱՎԹՅԱՆ
ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՄԱՐՏԻ 29-Ի N382-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ

	հ/հ
	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	
	1
	2
	3
	4

	1.
	ՀՀ ֆինանսների նախարար

(14.08.2012թ.)

3/4.5-4/10589-12
	Նախագծով առաջարկվող <<Տեղեկատվական տեխնոլոգիաների (ՏՏ) ոլորտի խթանման ծառայություններ>> ծախսային ծրագրում ներառված <<<<Դիջիթեք 2012>> ցուցահանդեսի և դրա շրջանակում այլ միջոցառումների ֆինանսավորում>> ենթամիջոցառման կազմակերպման տեղի փոփոխության հետ կապված, պետական բյուջեով նախատեսված 10.0 մլն դրամ բյուջետային հատկացումներից 3.0 մլն դրամ գումարի տնտեսումը պետք է ձևակերպվի որպես նշված ծախսային ծրագրի գծով տնտեսում, քանի որ <<Հայաստանի Հանրապետության 2012 թվականի պետական բյուջեի մասին>> ՀՀ օրենքով հիշյալ ենթամիջոցառման բուջետային հատկացումները նախատեսվել են միայն վարձակալական վճարի համար:

Միաժամանակ հայտնում ենք, որ Նախագծին կից ներկայացված նոր նախահաշվի գծով սահմանված կարգով չի ներկայացվել անհրաժեշտ հիմնավորումներ և պարզաբանող տեղեկատվություն (մասնավորապես` նախահաշվի 2-րդ կետում ընդգրկված ծախսային թվով 8 ենթահոդվածներով նախատեսվող աշխատանքների իրականացման համար միավոր ծախսի գնորոշման աղբյուրների և 3-րդ կետով նախատեսվող ծախսերի, ինչպես նաև այդ աշխատանքների կատարման պայմանագրերի առկայության  վերաբերյալ):

Հարկ է նշել նաև, որ ՀՀ  կառավարության 10.02.11թ. N 168-Ն որոշմամբ հաստատված <<Գնումների գործընթացի կազմակերպման>> կարգի 22-րդ կետի համաձայն գնման գործընթացների կազմակերպման իրավական հիմքը սահմանված պահանջներին համապատասխան հաստատված, իսկ գնումների մասին ՀՀ օրենսդրությամբ նախատեսված դեպքերում` նաև հրապարակված, գնումների պլանի առկայությունն է: Նույն կարգի 21-րդ կետի համաձայն գնման գործընթաց սկսելու համար, գնման առարկան պետք է ներառված լինի գնումների պլանում:

Ելնելով վերը շարադրվածից և հաշվի առնելով, որ բացակայում է նաև գնումների պլանը, որն անհրաժեշտ է ներկայացնել վերոհիշյալ կարգի 4-րդ մասի 20-րդ կետի 1-ին ենթակետով սահմանված օրինակելի ձևին համապատասխան, Նախագծի վերաբերյալ վերջնական դիրքորոշում հնարավոր է հայտնել կատարված առաջարկությունների հիման վրա սահմանված կարգով լրամշակված Նախագիծ ներկայացնելու պարագայում: 
	Ընդունված է:
	Ինֆորմացիոն տեխնոլոգիաների ձեռնարկությունների միությունը գրությամբ դիմել է «Կարեն Դեմիրճյանի անվան մարզա​հա​​մերգային համալիր» ՓԲԸ-ին` ս.թ. հոկտեմբերի 5-ից 7-ը «Դիջիթեք-2012» ցուցահանդեսի անցկացման համար շուրջ 10 մլն ՀՀ դրամով համալիրի տարածքի վարձակալության նպատակով: Սակայն, նշված ժամանակատվածում ցուցահանդեսի անցկացման համար անհրաժեշտ վարձակալության տարածքներ Կարեն Դեմիրճյանի անվան մարզա​հա​​մերգային համալիրում առկա չեն: Արդյունքում, Ինֆորմացիոն տեխնոլոգիաների ձեռնարկությունների միությունը նախնական պայմանավորվածություն էր ձեռք բերել «Երևանի մաթեմատիկական մեքենաների գիտահետազոտական ինստիտուտ»    ՓԲԸ-ի (այսուհետ` «ԵրՄՄԳՀԻ» ՓԲԸ)  հետ` վերջինիս տարածքում տեղակայված «Երևան Էքսպո» ցուցահանդեսային համալիրը ս.թ. հոկտեմբերի 5-ից 7-ը շուրջ 7 մլն ՀՀ դրամով վարձակալելու նպատակով: 

Սակայն, հաշվի առնելով ցուցահանդեսի հանդեպ հետաքրքրվող մասնակիցների աննախադեպ քանակը, Ինֆորմացիոն տեխնոլոգիաների  ձեռնարկությունների միությունը դիմել է  «ԵրՄՄԳՀԻ» ՓԲԸ-ին` սույն թվականի հոկտեմբերի 5-ից 7-ը կայանալիք ԴիջիԹեք Էքսպո 2012 տեխնոլոգիական ցուցահանդեսի անցկացման համար խնդրելով տրամադրել ցուցահանդեսային համալիրի ամբողջ տարածքը (ներառյալ 3-րդ հարկը): «ԵրՄՄԳՀԻ» ՓԲԸ-ն համաձայնվել է տրամադրվել անհրաժեշտ տարածքը` 10 մլն ՀՀ դրամով (ներառյալ ԱԱՀ):
Տեղեկատվական տեխնոլոգիաների ոլորտի զարգացման պետական աջակցության 2012 թվականի ծրագրով նախատեսված միջոցառումների ծախսերի նախահաշվով «Դիջիթեք-2012» ցուցահանդեսի կազմակերպման համար նախատեսված ՀՀ պետական բյուջեից շուրջ 10 մլն ՀՀ դրամը ամբողջովին ուղղվելու է տարածքի վարձակալությանը:

	2.
	ՀՀ արդարադատության նախարար

(06.09.2012թ.)

01/5529-12
	1.  Որոշման նախագիծը (այսուհետ՝ նախագիծ) համապատասխանում է Հայաստանի Հանրապետության Սահմանադրությանը:
	
	

	
	
	2. Նախագիծը համապատասխանում է հավասար և ավելի բարձր իրավաբանական ուժ ունեցող իրավական այլ ակտերի դրույթներին:
	
	

	
	
	3.  Նախագծում իրավական այլ ակտերի նորմերի անհարկի կրկնություններ առկա չեն: 
	
	

	
	
	4. Իրավական ակտում համապատասխան փոփոխություն կատարելու անհրաժեշտությունն առկա է:
 
	
	

	
	
	5.  Նախագծում անհրաժեշտ բոլոր հարցերը կարգավորված են: 
	
	

	
	
	6. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետի ենթակետերով նախատեսված որևէ կոռուպցիոն գործոն չի պարունակում:
	
	

	
	
	7. Օրենսդրական տեխնիկայի կանոնները մասամբ պահպանված չեն: Այսպես՝  
1)   նախագծի նախաբանում «մասի՝» բառից հետո անհրաժեշտ է լրացնել «Հայաստանի Հանրապետության կառավարությունը որոշում է.» բառերը:  
	Ընդունված է:
	Նախագծի նախաբանում «մասի՝» բառից հետո լրացվել են «Հայաստանի Հանրապետության կառավարությունը որոշում է.» բառերը:  

	
	
	8. Նախագիծն անհրաժեշտ է համապատասխանեցնել սույն եզրակացության 7-րդ կետին:
	Ընդունված է:
	Նախագիծը համապատասխանեցվել է ՀՀ արդարադատության նախարարության կողմից ներկայացված եզրակացության       7-րդ կետին:















